
EH Bildu Nafarroa talde parlamentarioari atxikitako foru parlamentari Javier Arza Porrasek, Legebiltzarreko Erregelamenduan ezarritakoaren babesean, honako galdera hau aurkezten du, Etxebizitzako, Gazteriako eta Migrazio Politiketako kontseilari Begoña Alfaro García andreak Osoko Bilkuran ahoz erantzun dezan.
Urriaren 26an, zenbait egunkarik argitaratu zuten salaketa bat aurkeztu dela, haurra jaiotzeagatiko laguntzak emateko Valtierran egin den deialdi bat diskriminatzailea izan daitekeelako. Deialdiaren oinarriak irakurrita, ikusten da, bai, baldintzetako bat zeharkako diskriminazioaren kontzeptuan sar litekeela. Izan ere, eskatzaileek "Valtierrako herrian erroldatuta egon beharko dute, etenik gabe egon ere, haurra jaiotzeagatiko laguntzaren eskaria erregistratu den egunaren aurreko 20 urteetan gutxienez ere". Gogora dezagun zeharkako diskriminazioa dagoela esan daitekeela baldin eta, lege, printzipio, jokabide edo programa batek, itxuraz neutroa izan arren, pertsona edo kolektibo bat desabantaila egoeran jartzen badu.
Hori dela-eta, honako galdera hau egiten diogu Nafarroako Gobernuari:
Zer balorazio egiten duzu Valtierrako Udalaren jokabide hori dela-eta? Zer neurri hartuko duzu horren ondorioei aurre egiteko eta zeharkako diskriminazioko horren antzeko neurririk har ez dadin Nafarroan?

